RELACION
PER
PROJEKTLIGJIN

“PER DISA SHTESA DHE NDRYSHIME NE LIGJIN NR. 80/2020,
“PER POLICINE E BURGJEVE””

I. QELLIMI | PROJEKTAKTIT DHE OBJEKTIVAT QE SYNOHEN TE
ARRIHEN

Projektligji “Pér disa shtesa dhe ndryshime né ligjin nr. 80/2020, “Pér Policin€ e Burgjeve™”
ka si géllim pérmirésimin e Policisé sé Burgjeve dhe adresimin e problematikave té dala nga
zbatimi i ligjit nr. 80/2020 “Pér Policiné e Burgjeve”. Ligji nr. 80/2020 gjaté zbatimit né
praktiké ka sjellé problematika lidhur me pranimin né Policiné e Burgjeve, pezullimin,
rikthimin apo pérparésiné né pranim. Problematika té cilat kané sjellé si pasojé mungesa né
strukturén e Policisé sé Burgjeve né institucionet e ekzekutimit té€ vendimeve penale.

Nisma ligjore ka si géllim shmangien e métejshme té vakancave né strukturén e Policisé sé
Burgjeve. Rrjedhimisht dhe shmangien e situatave ku mund té cenohet rendi dhe siguria né
institucionet e ekzekutimit té vendimeve penale.

Objektivat gé synohen té arrinen népérmjet kétij projektligji konsistojné né:
> krijimin e njé stafi me kapacitete té mjaftueshme profesionale, t¢ motivuar dhe me
integritet, té afté pér té garantuar siguriné né institucionet e ekzekutimit té vendimeve
penale;
> pérmirésimin e kritereve pér pranimin né Policiné e Burgjeve;

> rishikimin e kritereve pér ecuriné né karrieré té punonjésve té Policisé sé Burgjeve;

» parashikimin e kritereve té detajuara né lidhje me rikthimin dhe pérparésiné pér pranim
né strukturat e Policisé sé Burgjeve;

> rishikimin e rasteve té pezullimit nga detyra té punonjésve té Policisé sé Burgjeve.
I1. VLERESIMI | PROJEKTAKTIT NE RAPORT ME PROGRAMIN POLITIK

TE KESHILLIT TE MINISTRAVE, ME PROGRAMIN ANALITIK TE AKTEVE DHE
DOKUMENTE TE TJERA POLITIKE

Ky projektligj nuk éshté i parashikuar né programin analitik té projektakteve té planifikuara
pér Ministriné e Drejtésisé pér vitin 2022 miratuar me vendimin nr. 850, daté 29.12.2021, té
Késhillit t& Ministrave, “Pér miratimin e programit té pérgjithshém analitik té projektakteve,
gé do té paraqgiten pér shqyrtim né Késhillin e Ministrave gjaté vitit 2022”.

IILARGUMENTIMI | PROJEKTAKTIT LIDHUR ME PERPARESITE,
PROBLEMATIKAT, EFEKTET E PRITSHME

Ligji nr. 80/2020 “Pér Policin€ e Burgjeve”, pjesé e paketés penitenciare, reformoi né térési
Policiné e Burgjeve duke pércaktuar rregulla té garté mbi organizimin dhe funksionimin e
Policisé sé Burgjeve, té drejtat dhe detyrat e punonjésit t€ Policisé sé Burgjeve, si dhe
marrédhéniet e punés dhe statusin e punonjésve té kétij shérbimi. Punonjési i Policisé sé
Burgjeve gézon status té vecanté sipas kétij ligji.

Pavarésisht se kané kaluar mé pak se dy vite nga hyrja né fuqi e ligjit nr. 80/2020, né praktiké
jané shfaqur disa problematika, kryesisht sa i takon rekrutimit té punonjésve, té cilat duhet té
adresohen. Drejtoria e Policisé sé Burgjeve e ushtron veprimtariné né nivel gendror dhe né 22
institucione té ekzekutimeve té vendimeve penale (IEVP). Pér shkak té shumé problematikave
té parashtruara rezulton se né 3 proceset e fundit té rekrutimit t€ punonjésit té rolit bazé né
Policiné e Burgjeve numri i pjesémarrésve ka gené disa heré mé i ulét se numri i vendeve té
lira qé kishte shpallur DPB, duke sjellé si pasojé zhvlerésimin e procesit té konkurrimit.
Gjithashtu, éshté konstatuar se shumé konkurrenté jané skualifikuar nga e drejta pér konkurrim
pér shkak t& kriterit t€ pércaktuar né nenin 29, shkronja “€” e ligjit nr. 80/2020, konkretisht
kriteri i moshés nén 35 vjec.

Referuar problematikave té pasqyruara, sot né strukturén e Policisé sé Burgjeve jané rreth 400
vende vakante ku disa institucione si IEVP Fier, Pegin apo Re¢ kané pérrreth 70-80 mungesa
secili. Vakancat shogéruar dhe me lejet vjetore apo mungesat né puné pér shkak té mungesés
sé aftésisé sé pérkohshme ka sjell si pasojé gé njé pjesé e IEVP-ve té kryejné detyrat né fushén
e sigurisé me 25 — 30 % mungesa né staf duke hasur né véshtirési serioze né ruajtjen e rendit
dhe sigurisé, ulje té cilésisé sé shérbimit, rénie té vigjilencés etj.

Me géllim adresimin e kétyre problematikave, projektligji ofron njé kornizé té ploté lidhur me
kriteret e pranimit né Policiné e Burgjeve, té drejtén pér t& mbajtur armé, ecuriné né karrieré,
pezullimin nga detyra dhe rikthimin apo pérparésiné pér pranim né strukturat e Policisé sé
Burgjeve.

IV.VLERESIMI I LIGJSHMERISE, KUSHTETUTSHMERISE DHE
HARMONIZIMI ME LEGJISLACIONIN NE FUQI VENDAS E NDERKOMBETAR

NEé pérputhje me nenin 26 té ligjit nr. 9000, daté 30.01.2003 “Pér organizimin dhe funksionimin
e Késhillit t& Ministrave, Ministri i Drejtésisé éshté autoriteti i deleguar pér propozimin e kétij
projektligji. Ndaj edhe nisma e propozuar, paraqgitet si njé iniciativé pér shqyrtim dhe miratim
nga Késhilli i Ministrave, né mbéshtetje té neneve 78 dhe 83, pika 1, t¢ Kushtetutés.

V. VLERESIMI | SHKALLES SE PERAFRIMIT ME ACQUIS
COMMUNAUTAIRE (PER PROJEKTAKET NORMATIVE)

Ky projektligj nuk synon pérafrim té legjislacionit me acquis té Bashkimit Evropian, ndaj nuk
ka vlerésim té shkallés sé pérafrimit.

VI.PERMBLEDHJE SHPJEGUESE E PERMBAJTJES SE PROJEKTAKTIT
Projektligj ka né pérmbajtje té tij 6 nene me pérmbajtje si vijon:

> Neni 1 parashikon ndryshime né nenin 14, té ligjit nr. 80/2020. Konkretisht, propozohet
ndryshimi i pikés 1 duke parashikuar té drejtén e punonjésit té Policisé sé Burgjeve té
mbajé armé dhe pajisje té tjera kufizuese. Llojet e armatimit, té Iéndéve
neuroparalizuese dhe té& mjeteve té tjera té pérdorimit té forcés nga Policia e Burgjeve
pércaktohen me vendim té Késhillit t&¢ Ministrave. Mbajtja e armés éshté njé
domosdoshméri pér shkak té natyrés sé punés té punonjésve té Policisé sé Burgjeve.
Aktualisht, punonjésit e strukturés sé posagcme né Policiné e Burgjeve, grupet e
shogérimit, pérgjegjésit e shérbimit né regjimin e brendshém dhe té jashtém, si dhe
forcat operacionale e mbajné armén né pérdorim personal edhe jashté oréve té
shérbimit. Parashikim i cili parashikohet té shfugizohet népérmjet kétij projektligji.

» Neni 2 parashikon ndryshime né nenin 29, té ligjit nr. 80/2020 sa i takon kritereve pér
pranimin né Policiné e Burgjeve. Konkretisht, né pikén 1 parashikohet ndryshimi i
shkronjés “d”, té pikés 1 duke pércaktuar si kriter faktin q€ personi té mos jet€ dénuar
me vendim gjyqgésor té formés sé preré:

i. pér njé vepér penale té kryer me dashje, pér té cilén nuk éshté rehabilituar;

ii. pér njé vepér penale té kryer me pakujdesi, pér té cilén nuk éshté rehabilituar dhe
gé cenon figurén dhe integritetin Policisé sé Burgjeve;
iii. pér njé vepér penale té kryer me dashje, pér té cilén éshté rehabilituar, kur vepra
penale cenon figurén dhe integritetin e Policis¢ sé Burgjeve;”.
Gjithashtu, né pikén 2, propozohet gé té shtohet si kriter (shkronja d/1) fakti se pér tu
pranuar né Policiné e Burgjeve ndaj punonjésit nuk éshté caktuar masa e sigurimit
personal “arrest né burg” ose “arrest né shtépi” pér kryerjen e njé vepre penale ose nuk
ka marré cilésing e té pandehurit pér njé krim té kryer me dashje.
Né pikén 3 parashikohet shfugizimi i Kkriterit gé personi duhet té jeté nén moshén 35
Vvjeg.

> Neni 3 parashikon gé né nenin 42, pas pikés 2 té shtohet pika 2/1 ku pércaktohet se
pérjashtimisht, punonjési i rolit bazé, pavarésisht gradés, mund té marré gradén
“nénkomisar” kur plotéson kushtet e méposhtme:
a) zotéron njé diplomé té ciklit té dyté, té Iéshuar nga institucionet e arsimit té larté té
licencuara dhe té akredituara sipas dispozitave né fugi né kohén e Iéshimit té diplomés,
ose té zotérojé njé diplomé té té njéjtit cikél, té Iéshuar nga njé institucion i huaj i arsimit
té larté, té njohur e té njésuar prané ministrisé pérgjegjése pér arsimin;
b) éshté punonjés i rolit bazé pér jo mé pak se 2 vjet;

¢) ka pérfunduar me sukses trajnimin profesional pér marrjen e gradés “nénkomisar”;
¢) ka vlerésim vijetor pozitiv té punés pér periudhén gé ka géndruar né gradén gé mban;

d) éshté shpallur fitues né procedurat konkurruese pér ngritjen né gradé “nénkomisar”.

> Neni 4 parashikon ndryshime né nenin 51, té ligjit nr. 80/2020 ku pércaktohet se
punonjési i Policisé sé Burgjeve pezullohet nga detyra kur:
a) ndaj tij caktohet masa e sigurimit personal “arrest né burg” ose “arrest n€ shtépi” pér
kryerjen e njé vepre penale; ose,
b) merr cilésiné e té pandehurit pér njé krim té kryer me dashje.
Gjaté periudhés sé pezullimit, punonjési pérfiton 50 % té pagés pér gradé. Kur punonjési
i Policisé sé Burgjeve shpallet i pafajshém me vendim gjygésor té formés sé preré,
rikthehet né puné dhe kompensohet pér pjesén e mbetur té pagés, qé duhej té pérfitonte
nése nuk do té ishte pezulluar.

» Neni 5 parashikon ndryshime né nenin 55 té ligjit nr. 80/2020 lidhur me rikthimin dhe
pérparésiné pér pranim né strukturat e Policisé sé Burgjeve. Rikthimi né Policiné e
Burgjeve mund té béhet né ¢do kohé vetém pér nevoja té Policisé sé Burgjeve dhe nése
personi éshté liruar nga Policia e Burgjeve me kérkesén e tij, pér shkak té shkurtimit té
funksionit ose pér shkak té punésimit né struktura té tjera té administratés publike dhe
plotéson Kriteret ligjore dhe profesionale té pozicionit té punés.

Kriteret pér rikthimin né Policiné e Burgjeve vlerésohen nga struktura pérgjegjése pér
burimet njerézore né Drejtoriné e Pérgjithshme té Burgjeve, e cila pérgatit raportin
pérfundimtar mbi pérshtatshmériné ose jo té kandidatit.

Punonjési kandidat rikthehet né Policiné e Burgjeve né gradén qgé ka pasur para lirimit.
Né rast té mungesés sé vendit vakant me gradén e méparshme dhe me pélgimin e tij, ai
pranohet né pozicion pune me gradé mé té ulét.

Kané pérparési pér pranimin né Policiné e Burgjeve shtetasit qé kané pérvojé pune né
Policiné e Shtetit, Gardén e Republikés, Forcat e Armatosura dhe qé éshté liruar nga
detyra me kérkesén e tij ose éshté liruar nga detyra pér shkak té shkurtimit té funksionit
dhe plotéson kriteret ligjore dhe profesionale té pozicionit té punés.

Kriteret pér pérparésiné né pranimin né Policiné e Burgjeve vlerésohen nga struktura
pérgjegjése pér burimet njerézore né Drejtoriné e Pérgjithshme té Burgjeve, e cila
pérgatit raportin pérfundimtar mbi pérshtatshmériné ose jo té kandidatit

Punonjési kandidat pranohet né Policiné e Burgjeve né gradén qé ka pasur para lirimit.
Né rast té mungesés sé vendit vakant me gradén e méparshme dhe me pélgimin e tij, ai
pranohet né pozicion pune me gradé mé té ulét.

Punonjésit e rolit bazé dhe té mesém emérohen nga drejtori i Pérgjithshém i Burgjeve
mbi bazén e propozimit té drejtorit té Policisé sé Burgjeve dhe punonjésit e rolit té larté
drejtues emérohen nga ministri i Drejtésisé, bazuar né propozimin e drejtorit té
Pérgjithshém té Burgjeve.

Késhilli i Ministrave, me propozim té ministrit té Drejtésisé, ministrit té Mbrojtjes dhe
té ministrit pérgjegjés pér céshtjet e rendit dhe té sigurisé publike, miraton
ekuivalentimin e gradave té Forcave té Armatosura t€ Republikés sé Shqipérisé,
Policisé sé Shtetit dhe Gardés sé Republikés me Policiné e Burgjeve.

> Neni 6, parashikon hyrjen e ligjit né fuqi.

VIIL INSTITUCIONET DHE ORGANET QE NGARKOHEN PER ZBATIMIN E
AKTIT

Institucionet qé ngarkohen me zbatimin e kétij projektligji jané Drejtoria e Pérgjithshme e
Burgjeve dhe Ministria e Drejtésiseé.

VIIl. PERSONAT DHE INSTITUCIONET QE KANE KONTRIBUAR NE
HARTIMIN E PROJEKTAKTIT

Propozimi pér ndryshimin e ligjit nr. 80/2020 éshté pércjellé nga Drejtoria e Pérgjithshme e
Burgjeve dhe éshté vlerésuar nga Drejtoria e Pérgjithshme e Kodifikimit dhe Harmonizimit té
Legjislacionit. Né pérfundim té vlerésimit té propozimit, Drejtoria e Pérgjithshme e

Kodifikimit dhe Harmonizimit té Legjislacionit hartoi draftin e projektligjit.

Projektvendimi pér propozimin e projektligjit do t’i pércillet népérmjet sistemit e-aktet
Ministrisé pér Financat dhe Ekonominé, Ministrisé sé Brendshme dhe Ministrisé sé Mbrojtjes.

IX.RAPORTI | VLERESIMIT TE TE ARDHURAVE DHE SHPENZIMEVE
BUXHETORE

Projektligji nuk pércjell efekte financiare né buxhetin e shtetit pasi bén vetém saktésime ligjore
mbi Kkriteret e pranimit né Policiné e Burgjeve.

MINISTRI

ULSI MANJA

